
Быел Бөек Ватан сугышы беткəнгə 67 ел. Ə сугыш үзенең ачлыгы-
ялангачлыгы, мəрхəмəтсезлеге белəн күңеллəрне əле дə өшетə. Җиңү 

көне җиңел бирелмəде! Безгə җиңү бүлəк иткəн авылдашларыбыз 
даны мəңге сакланыр...

Данлы авылдашларым



Каримов Хəбир абый 1925 нче елда Шекə 
авылында туа. 1943 елның 25 январенда 

авылдашы Ризванов Мөхəммəтҗан белəн 
бергə сугышка чыгып китə. Снайпер булып 

Балтыйк буе фронтында хезмəт итə. 1944 
елның 31 январенда бик каты яралана.Уң  

аягын кисəргə туры килə.8 ай буе 
госпитальлəрдə дəвалана. 1944 елның 

сентябрендə култык таяклары белəн, Арча 
белəн ике араны 2 көндə узып, Шекəгə, туган 
йортына кайтып төшə. Гаилə кора. Бүгенге 

көндə улы Хəниф гаилəсе тəрбиясендə матур 
гына гомер итə.

Исəннəрнең кадерен белик...



⚫ Ризванов Мөхəммəтҗан 1925 елда 
Шекə авылында туа. Сугыш 
башланганда аңа 16 яшь була. 
Сугышка 1943 елда алына. 1944 елда 
каты яраланып, госпитальгə элəгə. 
Документлары югалу сəбəпле, өенə 
хəбəрсез югалуы турында хəбəр 
килə. 1944 елның октябрендə Шекə 
авылына кайтып төшə. 1947 елда 
Ташкичү кызы Рəхимə апа белəн 
тормыш кора.Алар бүгенге көндə 
дə тигез, матур тормыш кичерəлəр, 
уллары Рифат гаилəсе тəрбиясендə 
яшилəр.

Исəннəрнең кадерен белик...



Үлгəннəрнең каберен 
белик...
Фатхрахманов Зəкəрия абый,    
I дəрəҗə дан ордены, “За 
оборону Ленинграда”медале, 
Кызыл йолдыз ордены 
лауреаты.
 1934-36 елларда армиядə, 
1939 елда-Фин сугышында, 
1941 -1944 елларда Бөек Ватан 
сугышында була. 



⚫ Габдрахманов Əфлəтун абый 
1925 елда туа. 1943 елда 
сугышка китə. 1945 елның 
августында Кытай җирендə 
барган сугышта да катнаша. 
1946 елның октябрь аена 
кадəр Харбин шəһəрендə 
була. 1946 елда исəн-сау 
килеш туган якларына кайта. 
Сугышта күрсəткəн 
батырлыклары өчен «Ватан 
сугышы» орденына һəм 
медальлəргə ия була.



⚫ Бəширов Кəрим абый 1925 елда 
туа. 1943 елның 10 январенда 
сугышка чыгып китə. Аларны 
Арчадан Ерак Көнчыгышка 
озаталар. Манчжурия җирендə 
каты сугышлар була. Авыр 
контузия алып, госпитальгə элəгə. 
Дəваланып чыккач, Харбинны 
алуда катнаша. 1950 елда 
демобилизациялəнеп, авылга 
кайта. Шекə мəктəбенə укытырга 
килə һəм шушында төплəнеп кала. 
Хатыны Халидə апа белəн 5 бала 
тəрбиялəп үстерə. 2007 елда вафат 
булды.



Камалов Гарапша 
абый.
1943 елның 9 
октябрендə 17 яшендə 
сугышка китə. Сугышта 
шофер, танкист була. 
Германиянең Дрезден 
шəһəренə кадəр барып 
җитə. Сугышчан 
бүлəклəре бар. Бүгенге 
көндə вафат.



⚫ Хабибрахманов Рөстəм 
абый. 1943 елда сугышка 
китə. Мариенбург 
шəһəрен азат иткəндə 
каты яралана һəм 1945 
елда авылга кайтып 
төшə. Батырлыклары 
өчен II дəрəҗə Ватан 
сугышы ордены һəм күп 
кенə медальлəр белəн 
бүлəклəнгəн. 2008 елда 
вафат булды.



Василов Фəрит 
абый.
1943 елда сугышка 
алына. Берлинга 
кадəр барып җитə. 
Мина шартлап аягы 
нык имгəнə. 
Сугыштан исəн 
кайта, лəкин 
яралары гомер буе 
əрни. Бүгенге көндə 
вафат.



Мəрдəнов Гыйният 
абый, 1921 елда туа, 
1942 елның мартында 
сугышка китə, 
яраланып аягын 
тубыктан кистерə, 
тыныч тормышта 
озак еллар күмəк 
хуҗалыкта эшли. 
Бүгенге көндə вафат.



Гайнетдинов Ибраһим 
абый 1916 елда туган. 
1941 елның көзендə 
сугышка китə. Сугыш 
вакытында күрсəткəн 
батырлыклары өчен 
орден һəм күп кенə 
медальлəр белəн 
бүлəклəнə. Бүгенге 
көндə вафат.



Нуриев Əсгать Нурмөхəммəт 
улының сугышчан юлы



Əсгать  абыйның сугышчан 
бүлəклəре: 
“За боевые заслуги” медале,
II-III дəрəҗə дан орденнары,
“Отечественная война” ордены,
“Участник операции “Нева””билгесе,          
“СССРның кораллы көчлəренə 60  
ел ” медале,  “Җиңүгə 40 ел” медале,                             
“Ленинград блокадасы участнигына”,      
“Невский плацдарм ”билгесе,                      
“  28 миномет Ленинград бригадасы 
ветераны” ветеран значогы



Əсгать абый 
сугышчан 
дуслары, 
аларның 
туганнары белəн 
очрашуда, 1999 
ел.





Бүген без үлгəннəрне хөрмəт белəн искə алабыз, 
рухларына дога кылабыз, исəннəрне кадерлибез, 

чөнки бүген- Бөек җиңү бəйрəме. Бəйрəм көнендə 
генə түгел, һəркөн тоеп яшəсеннəр иде алар безнең 

хөрмəтебезне, картлыклары тыныч һəм бəхетле 
булсын , дип телибез...  


